
ABSTRAK

Tajuk kajian ini ialah : * Hukum Wau Mazidah (Wau Tambahan) dan jenis-jenisnya dj
dalam Kitab Al-Fusul Al-Mufidah karangan Al-‘Alaeiy dan Kitab Al-Jana Ad-Dani F;
hurufil Ma’ani karangan Al-Muradi. Kajian ini bertujuan untuk mengatasi kesukaran
penuntut-penuntut ilmu dan pengkaji ilmu-ilmu Islam dan Bahasa Arab memahamj
maksud, jenis, fungsi, posisi,hukum dan penggunaan huruf Wau. Di samping itu juga ia
bertujuan untuk menghilangkan kesukaran dalam membezakan maksud dan fungsi Wau
yang sebenar di dalam Bahasa Arab dan memahami tujuan penggunaannya di dalam ayat-
ayat Al- Quran, Hadis dan Syair Arab serta mengemukakan fungsi penggunaannya
berdasarkan ayat Al-Quran, Hadis Nabi dan Syair Arab. Dalam kajian ini, pengkaji telah
mengemukakan beberapa persoalan antaranya, apakah metodologi yang digunakan oleh
Al-‘Alaiey dan Al-Muradi dalam penulisan mereka? Matlamat kajian ini adalah untuk
mengetahui bentuk-bentuk penggunaan huruf Wau menurut tatabahasa(Nahu) dan
fungsinya dalam kedua-dua kitab tersebut. Pengkaji menggunakan metodologi Analisa
Diskriptif di mana pengkaji memperihalkan buku dan menganalisis Huruf Wau, hukum-
hukumnya dan kedudukannya di dalam Al-Quran, Hadis dan Syair Arab. Pengkaji
berharap kajian ini dapat menerangkan kepada penuntut-penuntut ilmu dan pengkaji-
pengkaji tentang kepentingan huruf Wau dalam Bahasa Arab dan menggalakkan kajian
dilakukan juga pada huruf-huruf tunggal yang lain selain daripada huruf Wau. Selain itu,
la juga dapat menerangkan dengan terperinci kesan huruf Wau dalam mengeluarkan
hukum-hukum Fiqah. Sebagai kesimpulan daripada kajian ini, pengkaji merumuskan
bahawa kedua-dua kitab ini dianggap sebagai rujukan yang sangat penting dalam ilmu
Tatabahasa (Nahu) dan Morfologi ( Sorof ), selain mengenal pasti keilmuan Al-‘Alaiey
dan Al-Muradi menerusi penulisan mereka dalam kedua-dua kitab tersebut. Sebagai -
penutup pengkaji mengesyorkan agar penuntut-penuntut ilmu dapat mengambil sikap
prihatin terhadap kajian huruf-huruf Ma’ani secara amnya dan huruf Wau secara khusus

kerana pengaruh dan kesan huruf-huruf tersebut dalam memahami teks-teks agama.

